
GOUVÈNÈ COMO MANDE POU ETA A PRAN MEZI POU AMELYORE SEKIRITE SIKILASYON SOU CONKLIN 

STREET NAN FARMINGDALE APRE YON AKSIDAN TRAJIK 

 

Gouvènè Andrew M. Cuomo jodi a te anonse yon seri mezi sekirite sou wout ki pral aplike sou Conklin 

Street nan Farmingdale, Konte Nassau, apre yon aksidan machin trajik kote senk tinedyè pèdi lavi yo.  

 

Gouvènè a jodi a te voye yon lèt bay Majistra Farmindale la, Ralph Ekstrand, kote li esplike mezi sekirite 

yo eta a ap pran apre aksidan sa.  

 

“Sa te fèm anpil lapenn lè m te aprann aksidan trajik la sou Conklin Street nan Farmindale kote senk 

tinedyè zòn nan pèdi lavi yo,” te ekri Gouvènè Cuomo nan lèt li te voye bay Majistra Ekstrand lan. “Li klè 

gen plis ki pou fèt pou ede garanti sekirite chofè ak rezidan nan zòn toutotou Conklin Street la. 

Administrasyon mwen an pral kontinye pran tout mezi posib ki genyen atravè konstriksyon, edikasyon 

ak aplikasyon lalwa pou evite jan aksidan trajik sa yo pi devan.” 

 

Trelè pou Kontwole Vitès: Semèn sa, Eta a te enstale de trelè pou kontwòle vitès sou Conklin Street pou 

enfòme chofè sou vitès ya fè epi ankouraje yo respekte vitès limit yo.  

 

Nouvo Teknoloji Rada pou Kontwole Vitès: Gouvènè a te anonse Eta a pral enstale nouvo teknoloji rada 

ki itilize limyè sikilasyon pou ede kontwole vitès chofè. Lè aparèy rada sa yo idantifye machin kap fè 

vitès, yon limyè sikilasyon ki konekte ap vire wouj, pou fòse chofè kanpe. Eta a pral enstale premye 

aparèy sa yo nan kwen ri Conklin ak Walnut, tou pre kote aksidan trajik la te fèt la.  

 

Etidye Sekirite sou Wout: Komite Sekirite sou Wout Gouvènè a pral travay ansanm ak konsèy sikilasyon 

ak depatman polis ki nan Konte Nassau ak Suffolk pou etidye efò kap fèt epi pou rekòmande plis aksyon 

– tankou mezi pou bay avètisman sou danje ki genyen nan kous oto nan lari – annatandan rezilta ankèt 

lokal la.  

 

Chanjman nan Vwa Sikilasyon: Eta a ap etidye tou posiblite pou l chanje konfigirasyon vwa yo sou 

Conklin Street pou ajoute plis mezi sekirite sou wout. Chanjman sa yo ka gen ladan yo diminisyon lajè 

vwa yo, elimine vwa ki twòp, ogmante lajè medyan, kreye vwa pou vire epi ajoute plis limyè sikilasyon.  

W ap jwenn lèt annantye isit la: http://www.governor.ny.gov/sites/default/files/Mayor-Ekstrand.pdf 

